
ARPA NAMUNALARINING QISHGA CHIDAMLIGI 

 

R.Tuygʻunov, tayanch doktorant – 

Lalmikor dehqonchilik ilmiy tadqiqot instituti 

 

Annotatsiya: Samarqand viloyatining sugʻoriladigan yerlarda  arpa nav 

namunalari oʻrganilib, ularga har tomonlama baho berildi, ulardan mahsuldor, 

hosildor, yotib qolishga chidamli, noqulay tashqi muhit omillariga chidamli tezpishar 

hosildorligi yuqori, kasalliklarga va yotib qolishga chidamli 9 ta nav namunalari 

tanlab olindi. 

 Kalit soʻzlar: Arpa, seleksiya, koʻp qatorli va ikki qatorli, nav va namuna, 

kolleksiya, boshoq, boshoqcha, oʻsimlik boʻyi, oʻsuv davri, mahsuldor poyalar, 

hosildorlik. 

 

Kirish. Seleksiya bilan shugʻullanuvchi ilmiy-tadqiqot mussasallarida yangi 

yaratiladigan navlarni hosildor boʻlishi bilan birga ularni doni tarkibidagi oqsil, 

kleykovina miqdorini oshirishni genetik jihatdan mustahkamlash, donning non 

yopish hamda texnologik sifatlarini oshirish, oʻsimliklarni kasalliklar, 

zararkunandalar, tashqi muhitning noqulay omillariga chidamliligini oshirish, uzoq 

va tur ichida duragaylash usullarini ishlab chiqish hamda ularni takomillashtirish 

boʻyicha ishlar olib borilmoqda. 

Oʻzbekistonda seleksiya jarayoni uchun zarur qimmatli belgi, xususiyatlarga 

ega dastlabki materiallarni, kuzgi arpa kolleksiyasi namunalarini Oʻzbekiston 

Oʻsimlikshunoslik ilmiy-tadqiqot instituti, SIMMYT, ICARDA xalqaro ilmiy 

markazlarda barcha madaniy oʻsimliklarning gen banklari tashkil etildi va ularni 

namunalari saqlanmoqda, oʻrganilmoqda hamda koʻpaytirilmoqda. Mazkur ilmiy 

muassasalarda bugʻdoy, kuzgi arpa, tritikalening yangi mahsuldor navlari va boshqa 

don va dukkakli ekinlarning mamlakatimiz sharoitiga moslashgan navlari ham 

yaratilmoqda.  

Ayni paytda ICARDA tashkilotida qishloq xoʻjalik ekinlarining 110000 dan 

ortiq nav va namunalari (55000 gʻalla, 27000 dukkakli don, 28000 yem-xashak 

ekinlari namunalari) Genbankda saqlanmoqda. Genofonddan foydalangan holda 

yuqorida qayd etilgan ekinlar navlari yaratilgan. 

Xalqaro SIMMYT va ICARDA ilmiy markazlari bilan oʻzaro hamkorlikda 

gʻallachilik va dukkakli ekinlarni ekishni rivojlantirish va bu turdagi ekinlar 

hosildorligini keskin oshirish niyatida keng koʻlamda ishlar olib borildi. Ushbu 

markazlardan 5000 ga yaqin nav, namuna va liniyalar olib kelinib, Oʻzbekiston gʻalla 

va dukkakli don ekinlari ilmiy tadqiqot institut va filialida oʻrganilib, tanlash ishlari 

olib borilmoqda. 

Arpa (Hordeum vulgare L.) dunyo boʻylab toʻrtinchi yirik don ekinidir va u 

genetik va fiziologik tadqiqotlar uchun ajoyib namunadir Bundan tashqari, bu noyob 

genetik moslashuv va biotik stressga chidamlilik boshqa don ekinlarini yaxshilashga 

imkon beradi. 

Arpa yetakchi qishloq xoʻjaligi ekinlaridan biridir. Rossiya Federatsiyasi arpa 

yetishtiruvchi eng yirik davlat hisoblanadi Kuzgi ekinlarda qishga chidamlilik 

xususiyati juda katta xoʻjalik ahamiyatiga ega, chunki ular qishlash paytida juda koʻp, 

ayrim yillarda butunlay nobud boʻlib ketadi. Uning sabablari xilma-xildir: qishning 

boshlanishida qor qatlamining yoʻqligi yoki juda oz boʻlishi tufayli, kunlarning isib-

sovib turishi natijasida, qalin qor qatlami yoki muz ostida damiqish oqibatida nobud 

boʻlishi mumkin. 

Maʼlumki, har qanday ekin turida hosil salmogʻini belgilovchi faktorlardan biri 

oʻsimliklarning qalinligi hisoblanadi. Koʻchat qalinligi meʼyorida boʻlgan dalalarda 

hosildorlik yuqori boʻladi. Asosan arpani qishlovga kirishdan oldin unda tuplanish 

boʻgʻini hosil qilishga erishish zarur. Tuplanish yaxshi boʻlganda oʻsuv davri 

davomida barglar yuzasi koʻp miqdorda organik moddalar ishlab chiqaradi va yon 

poyalar hosil boʻladi. 

Arpaning tuplanish darajasi navga, urugʻ yirikligiga, oziqlanish maydoniga, 

ekish meʼyoriga, urugʻlar soniga, tuproq namligiga, ekish muddatiga, tuproqni 

ishlash sifati va unumdorligiga, yorugʻlikka, haroratga, oʻgʻitlash tizimiga bogʻliq. 

Oʻzbekiston Respublikasining qishi nisbatan iliq Samarqand viloyati Dahbed 

gidrometrologiya stansiyasining koʻp yillik malumotiga koʻra oʻrtacha harorat 

dekabr oyida 3,4ºS, yanvarda +0,6ºS, fevralda 2,2ºS ni tashkil etadi. SHunga 

qaramasdan arpaning qish davrida zararlanishi va nobud boʻlishi kuzatiladi. Bunday 

hollarda ekinzor siyraklashadi bahorda oʻsishning boshlanishi, rivojlanishi kechikadi 

va hosildorlik pasayadi. 

Tadqiqotlar olib borilgan yillarda kuzda ekilgan arpa namunalarining qishga 

chidamligi dala sharoitida halqaro SEV (Hordeum) klassifikator yordamida, 9 balli 

tizim (1 ball (< 21%) juda chidamsiz, 3 ball (31-40%) chidamsiz, 5 ball (51-60 %) 

oʻrtacha, 7 ball (71-80 %) yuqori, 9 ball (>90%) juda yuqori) asosida baholandi.  

Olib borilgan tadqiqotlar natijasiga koʻra, Standart Ixtiyor navining qishga 

chidamlilik koʻrsatkichi 74,7% 7 ball bilan baholandi hamda taqqiqotda olingan 

barcha nav namunalarimiz qishga chidadalilik darajasi 7 bal bilan baholanib chidamli 

navlar ekanligi kuzatildi. 

Xulosa. Olib borilgan tadqiqotlar natijasiga koʻra, Standart Ixtiyor navining 

qishga chidamlilik koʻrsatkichi 74,7% 7 ball bilan baholandi hamda taqqiqotda 

olingan barcha nav namunalarimiz qishga chidadalilik darajasi 7 bal bilan baholanib 

chidamli navlar ekanligi kuzatildi. 

